
1. Tofiga o le Amepasa Samoa i Malo Aufaatasi ma Amerika.

Ua faamaonia e le Kapeneta le toe tofia o le Afioga ia Aliioaiga Feturi Elisaia i le 
tofiga o le Amepasa o Samoa i Malo Aufaatasi, Amerika ma Kanata mo le isi tolu 
(3) tausaga e afua atu ia Setema 2009.

O le masina o Setema 2009 e maea ai le tofiga o le Alii Amepasa mo lenei foi tolu 
tausaga. O le tausaga 2003 na amata ai ona avea Aliioaiga ma Amepasa Samoa i 
Niu Ioka, e sui tulaga ia Tuiloma Neroni Slade. A o le’i tofia Aliioaiga i lea 
tofiga, sa avea o ia ma Pule Sili Lagolago o le Matagaluega o le Vaifafo ma 
Fefaatauaiga.

E taua le toe faaauauina o lenei tofiga ona o le taua o mataupu o loo feagai ai nei 
ma Malo Aufaatasi faapea foi ma sootaga ma le Malo Fou o Peresetene Obama o 
le Iunaite Setete o Amerika.

Samoa Ambassador to the United Nations and America appointed.

Cabinet has approved re-appointment of Aliioaiga Feturi Elisaia as Samoa’s 
Ambassador to the United Nations, United States of America and Canada for the 
next three years starting September 2009.

Aliioaiga’s contract finishes in September 2009. In the year 2003 he was 
appointed to replace former Ambassador Tuiloma Neroni Slade. Aliioaiga is a 
former Assistant CEO for the Ministry of Foreign Affairs and Trade.

The re-appointment of Aliioaiga to the position will benefit our country due to 
continuous negotiations with the United Nations and also with the new 
Government of the United States of America.

2. Polokalame mo le Atiina A’e o Pisinisi Laiti.

Ua faamaonia e le Kapeneta le Polokalame na tuuina atu mo le atiina a’e o 
Pisinisi Laiti i totonu o le atunuu lea na amatalia ia Mati i le tausaga 2002.

O lenei Polokalame o se vaega o fuafuaga a le Malo mai i le tausaga 2001 e 
faaleleia ai le tamaoaiga o tagata ma o latou aiga e auala atu lea i fesoasoani tau 
nonogatupe e atiina a’e ai a latou pisinisi laiti. 

E fa vaega o lenei polokalme e aofia ai:
�ƒ Faalauteleina o le lagolagoina o le faamauina o nonogatupe mo pisinisi 

laiti,
�ƒ Lagolagoina o se polokalame mo le faaleleia o atina’e laiti e auala lea i 

nonogatupe laiti,
�ƒ Faaleleia o tulafono ma faiga faavae o loo atiina a’e ai pisinisi ma,
�ƒ Faaleleia auaunaga i pisinisi laiti e ala atu i fautuaga ma aoaoga.

Ua tele se aoga o lenei polokalame i aiga ma alalafaga sa faapea ona oo atu i ai 
lenei faamanuiaga. Ma o nisi o itu lelei o le polokalame ua matauina ai 
i)alagatupe maua a le aiga i vaiaso uma, ii)maua galuega tumau ma galuega le 
tumau a tagata, iii) siitia le tomai ma le silafia i le faafoeina o pisinisi laiti, 
iv)faaaogaina alagaoa sa le faaaogaina e pei o fanua ma isi mea totino, v)maua ai 
tekonolosi fou i le faafoeina o atina’e ma, vi)siitia ai le tamaoaiga o aiga mai nei 
faamanuiaga.

O lenei Polokalame sa faatupeina e le Faletupe o Atina’e a Asia.

Small Businesses Development Program.

Cabinet has approved the program on Development of Small Businesses in the 
country which started in March 2002 ending December 2008.

This Program is one of the initiatives by the Government (2001) to develop 
family units financially by allowing them small loans to develop small businesses. 

The Program focused on four areas which include:
I. Small Business Loan guarantee Scheme

II. Micro Finance Facility
III. Small Business development fund and;
IV. Policy and infrastructure development.                                                                   

The program has benefited most of the families and villages in different areas 
such as: weekly income earn; employment; improve knowledge in operating small 
businesses; utilization of other assets such as lands to earn money and experience 
the use of new technology.

This Program was funded by the Asia Development Bank (ADB).



3. Ripoti o le Fono Faaleaoaoga mo Atunuu o le Pasefika i Saute

Ua faamaonia e le Kapeneta le ripoti na tuuina atu e le Afioga i le Pule Sili o le 
Matagaluega o Pisinisi, Alamanuia ma Leipa, e faatatau i le fono faaleaoaoga mo 
Aia Tatau i Tusitusiga ma Fatuga a le Pasefika ma Asia, lea sa usuia i Fiti, i le aso 
2 – 4 Mati 2009.

O mataupu taua sa talanoaina i lenei fono faaleaoaoga e aofia ai 
        i) Aia Tatau Tau Tusitusiga ma Fatuga fou i le gagana a se atunuu

�™ aia tatau tau tusitusiga ma fatuga pei ona i ai nei, e 
faasino i le tulaga lea e umia ai e se tusitala poo se 
fatu pese le pule e faaaogaina ai ia tusitusiga poo ni 
fatuga ma e faasa ai ona faaaogaina fua e se tasi ia 
tusitusiga poo fatuga e aunoa ma se faatagaga poo 
le totogi mai o se tupe, o se tulaga e le masani ai si 
o tatou atunuu.

ii) Pule Tau Fatuga i Samoa
�™ O le tausaga e 1998 na faatoa pasia ai le Tulafono o 

Pulega o Fatuga ma faato’a fai ai ni puipuiga 
faaletulafono o aia tatau a tagata tusitala, fatupese 
ma fai fatuga sa le i ai muamua.

iii) Pulega Tuufaatasi o Fatuga
�™ Sa talanoaina faiga tuufaatasi o le pulea o fatuga e 

pei ona i ai nei i nisi atunuu, e le gata i atunuu 
taitasi ae faapea foi i ni faiga faaitulagi. O faiga 
faapea e mafai ona amata i le faavaeina o se 
faalapotopotoga a ni tagata tusitala ma fatupese poo 
nisi ituaiga fatuga ona tuufaatasi lea e le pulega o a 
latou fatuga e faigofie ai toe taugofie ai fo’i.

iv) Pulega Tuufaatasi Faaitulagi o Fatuga mo atunuu o le Pasefika.
�™ Sa talanoaina foi su’esu’ega sa faia i 2002 e faasino 

lava i lea mataupu, sa fautuaina ai le faia muamua 
�Q�L���I�D�D�O�D�S�R�W�R�S�R�W�R�J�D���L���D�W�X�Q�X�X���W�D�L�W�D�V�L���D���•���R�Q�D���I�D�Wuga ina 
ia tagataga’i ai Pulega, a e lei oo atu i le faia o se 
faiga faaitulagi.

Ua fautuaina foi e le sui o Samoa sa auai atu, le faia o se faalapotopotoga a i latou e 
ona fatuga aua le puipuia foi o ia aia tatau i le lumana’i.

O le susuga ia Lemalu Tate Simi, o ia lea o le Resitara o Mea Totino Tau i le 
Mafaufau.



Report on Copyright and Relate Rights in Asia and Pacific Workshop.

Cabinet has approved the report by Chief Executive Officer of the Ministry of 
Commerce, Industry and Labour, Lemalu Tate Simi, on Copyright and Related 
Rights in Asia and the Pacific workshop that was held in Nadi, Fiji on the 2 – 4 
March 2009.

Issues discussed in the workshop include, Copyright an “Alien” phenomenon, 
Copyrights in Samoa, Collective Management Office, and Regional collective 
management mechanism. Lemalu, states that although most of the information 
presented was not new, it was still very useful in terms of revisiting the issues and 
refreshing the memories of participants.

Samoa’s copyright regime is presently adequate to cater for the current needs. As 
stated in the report, there is still a need for continued education and awareness-
raising of the public to the increase value of intellectual property as a commercial 
commodity to be protected.

Lemalu Tate Simi, CEO of MCIL is responsible for Copyrights and other 
Intellectual Property Administration.

